
នេះគឺបងឆ្មា។



នេះគឺបងឆ្កែ។



បងឆ្មានិងបងឆ្កែរស់នៅក្នុងផ្ទះមួយ។ ផ្ទះនោះមានទ្វារមួយ 

និងដំបូលមួយ។



បងឆ្មានិងបងឆ្កែមានបាល់មួយ។  បាល់នោះមានឆ្នូតពណ៌ក្រហម 

ពណ៌លឿង និងពណ៌ខៀវ។



បងឆ្មានិងបងឆ្កែក៏លេងបាល់ជាមួយគ្នា។ 

បងឆ្មាបោះបាល់ទៅឲ្យបងឆ្កែចាប់ បងឆ្កែក៏ចាប់បាល់បាន 

ហើយបោះទៅឲ្យបងឆ្មាចាប់វិញ។ 

បងឆ្មាក៏ចាប់បាល់បានដូចបងឆ្កែដែរ។



បន្ទាប់មកបងឆ្មាក៏បោះបាល់ឡើងទៅលើបានយ៉ាងខ្ពស់។អូ! អូ!



បាល់នោះក៏បានធ្លាក់ទៅទើរនៅលើដំបូលផ្ទះ។



បងឆ្មានិងបងឆ្កែ អាចមើលឃើញបាល់ដែលទើរនៅលើដំបូលផ្ទះ 

តែពួកគេមិនអាចឈោងយកបាល់នោះបាន



បងឆ្មា និងបងឆ្កែក៏នាំគ្នាយំ ។ ហើយភ្លាមនោះបងដំរីក៏ដើរចូលមក។



បងដំរីមានមាឌធំ ដែលអាចមើលឃើញបាល់ 

ហើយក៏អាចឈោងចាប់យកបាល់ពីលើដំបូលផ្ទះបានដែរ។ ហេតុដូចនេះ 

បងដំរីក៏ជួយយកបាល់ពីលើដំបូលផ្ទះឲ្យទៅបងឆ្មានិងបងឆ្កែ។



បងដំរីបានប្រគល់បាល់ទៅឲ្យបងឆ្មានិងបងឆ្កែវិញ 

ដែលធ្វើឲ្យបងឆ្មានិងបងឆ្កែញញឹម។ ហើយបងដំរីក៏ញញឹមដែរ ។ 

ពួកគេក៏ញញឹមទាំងអស់គ្នា។



បន្ទាប់មកបងឆ្មា បងឆ្កែ និងបងដំរីក៏លេងបាល់ជាមួយគ្នា។ បងឆ្មា 

បានបោះបាល់ ទៅឲ្យបងឆ្កែ ហើយបងឆ្កែក៏ចាប់បាល់ជាប់ 

រួចក៏បោះបាល់នោះបន្តទៅឱ្យបងដំរីវិញម្ដង។ បន្ទាប់មកទៀត 

បងដំរីក៏បោះបាល់នោះទៅឱ្យបងឆ្មាវិញ 

បងឆ្មាក៏ចាប់បាល់នោះបានទៀត។



ក្រោយពេលដែលពួកគេឈប់លេង បងឆ្មានិយាយថាលាហើយ 

បងឆ្កែក៏និយាយថាលាហើយ រីឯបងដំរីក៏និយាយថាលាហើយដែរ។

